Zaključci  XX Konferencije predsjednika sudova u Bosni i Hercegovini


1. Pozivaju se predsjednici sudova da, u saradnji sa predsjednicima vijeća, kontinuirano prate pravilnu i dosljednu primjenu instituta statusne konferencije,  te održavanje pretresa u kontinuitetu i procesne discipline s ciljem efikasnijeg postupanja i smanjenja trajanja glavnog pretresa u predmetima organizovanog kriminala i korupcije.

2. Potrebno je da predsjednici sudova u saradnji sa predsjednicima odjeljenja usmjere posebnu pažnju na kvalitet rada i odluka u svim fazama postupka.

3. S ciljem unapređenja efikasnosti, kvaliteta i kvantiteta rada, od predsjednika sudova se očekuje strateški i proaktivan pristup u upravljanju sudovima, adekvatnoj raspodjeli resursa i efikasnoj organizaciji rada nesudskog osoblja, s posebnim akcentom na predmete korupcije i organizovanog kriminala.

4. Dodjeljivanje posebnog statusa krivičnim predmetima koji zahtijevaju prioritetno rješavanje, te smanjenje opterećenja sudija drugim predmetima za vrijeme rada na prioritetnim, bi bio jedan od mehanizama koji bi omogućio njihovo efikasnije rješavanje.

5. Ističe se značaj kontinuirane saradnje VSTV-a BiH, sudova i organa izvršne i zakonodavne vlasti u svrhu ispunjenja osnovnih pretpostavki za angažman optimalnog broja sudskog i nesudskog osoblja u sudovima.

6. VSTV BiH pozdravlja napore pravosudne zajednice usmjerene na unapređenje efikasnosti i kvaliteta rada sudova.

7. VSTV BiH pozdravlja napore sudija i predsjednika sudova koji su tokom prethodnog perioda bili usmjereni na rješavanje najstarijih neriješenih predmeta.

8. VSTV BiH iskazuje zabrinutost u pogledu pojedinačnih slučajeva neblagovremenog postupanja po najstarijim predmetima u sudovima, a posebno imajući u vidu pravo stranaka na pravično suđenje u razumnom roku. 

9. VSTV BiH će u narednom periodu posebno pratiti rješavanje najstarijih predmeta iz planova rješavanja predmeta, te s tim u vezi poduzimati zakonom propisane aktivnosti.

10. VSTV BiH poziva predsjednike sudova da intenziviraju saradnju sa nadležnim ministarstvima unutrašnjih poslova, a u pogledu povećanog priliva prekršajnih predmeta u sudovima i neblagovremenog dostavljanja prekršajnih naloga na postupanje.

11. VSTV BiH stoji na raspolaganju pravosudnoj zajednici za svaki vid saradnje i koordiniranog pristupa, a u pogledu postizanja optimalnih rezultata rada.
